
Livno, 07.10.2026. godine  
 

 
       OPĆINSKI SUD LIVNO 
-Sucu za prethodno saslušanje- 
 
 
Na temelju članka 45. stavak 2. točke i)., članka 241. stavak 1. Zakona o kaznenom 
postupku F BiH1, podižem  
 

OPTUŽNICU 
 

PROTIV 
M. P.  

 
ŠTO JE 

 

1. U vremenskom periodu od 01.05.2025. godine pa do 12.01.2026. godine, na 
području Grada Livna, u namjeri da sebi pribavi protupravnu imovinsku korist, lažnim 
prikazivanjem činjenica drugoga doveo u zabludu i održavao ga u zabludi i time ga 
naveo da na štetu svoje imovine nešto učini, na način da je prethodno, putem OLX 
oglasnika, javno oglasio prodaju novog LH mini bagera sa sedam priključaka težine 
1.500 kg, kojega nije imao u svome vlasništvu, radi čega mu se na telefonski broj koji 
je naveo u oglasu, javio oštećeni D. R. kao zainteresirani kupac, sa kojim se dana 
11.05.2025. godine našao na području Livna, gdje su se osumnjičeni i oštećeni 
dogovorili oko prodaje navedenog bagera sa priključcima, za iznos od 19.500,00 KM, 
sa rokom isporuke od 40 dana od dana potpisivanja ugovora i dogovor da po 
potpisivanju ugovora, oštećeni odmah plati iznos od 9.750,00 KM na ime rezervacije, 
radi čega je oštećeni, doveden u zabludu da će se navedeni pravni posao realizirati 
na dogovoreni način, dana 13.05.2025. godine ponovno došao u Livno, gdje je u 
odvjetničkom uredu odvjetnika K. M. iz Livna., kao kupac, s jedne strane, zaključio i 
potpisao predugovor, dok je s druge strane u ime prodavatelja, kako je to ranije 
dogovoreno, predugovor potpisala A. P. supruga osumnjičenog, kojoj je oštećeni na 
ime rezervacije predmeta prodaje, predao novac u iznosu od 9.750,00 KM, a budući 
da navedeni bager, osumnjičeni nije, kako je to prethodno dogovoreno isporučio u 
roku od 40 dana po potpisivanju ugovora, oštećeni je u nekoliko navrata telefonskim 
putem zahtijevao isporuku bagera, što osumnjičeni, lažno prikazujući činjenice da 
ima problema sa prijevozom, carinom, istovarom i dr., do  današnjeg dana nije učinio, 
također isti je prestao odgovarati na telefonske pozive oštećenog, na koji način je 

 
1  Zakon o kaznenom postupku Federacije Bosne i Hercegovine („Službene novine FBiH“, br. 35/03, 37/03, 

56/03, 78/04, 28/05, 55/06, 27/07, 53/07, 9/09, 12/10 8/13, 59/14 i 74/20) 

sebi pribavio protupravnu imovinsku korist u iznosu od 9.750,00 KM,  a na štetu 
oštećenog D.R. 
 

2. U vremenskom periodu od 15.04.2025 godine pa do 12.02.2026. godine, na području 
Grada Livna, u namjeri da sebi pribavi protupravnu imovinsku korist, lažnim 
prikazivanjem činjenica drugoga doveo u zabludu i održavao ga u zabludi i time ga 
naveo da ne štetu svoje imovine nešto učini, na način da je prethodno, putem OLX 
oglasnika, javno oglasio prodaju novog LH mini bagera sa sedam priključaka, kojega 
nije imao u svome vlasništvu, radi čega mu se na telefonski broj koji je naveo u 
oglasu, javio oštećeni D. J., kao zainteresirani kupac, kojemu je osumnjičeni rekao 
kako je cijena bagera 18.000,00 KM, kako on navedene bagere uvozi iz Kine i da je 
radi realizacije kupoprodaje, nakon potpisivanja ugovora, potrebno uplatiti avans u 
iznosu od 50 % od ukupne vrijednosti bagera, pa je oštećeni, pristajući na navedene 
uvjete, nakon što je dana 29.04.2025. godine potpisao predugovor o kupoprodaji 
radne mašine, doveden u zabludu da će mu osumnjičeni navedeni bager isporučiti, 
dana 06.05.2025. godine na račun supruge osumnjičenog, A. P., broj: …, otvoren 
kod Raiffeisen banke, uplatio avansni iznos od 9.000,00 KM, nakon čega mu se 
osumnjičeni javio i rekao kako je zaprimio uplatu i da će utovar navedenog bagera u 
Kini biti ubrzo, a budući da navedeni bager, kako je to prethodno dogovoreno nije 
isporučen u roku od 40 dana od dana potpisivanja ugovora, oštećeni je u nekoliko 
navrata telefonskim putem zahtijevao isporuku bagera, što osumnjičeni, lažno 
prikazujući činjenice da ima problema sa prijevozom, carinom, istovarom, da je bager 
stigao u Grčku, Italiju i Hrvatsku, da se nalazi u Luci Ploče, do današnjeg dana nije 
učinio, niti je na traženje oštećenog, koji je zahtijevao raskid ugovora, izvršio povrat 
uplaćenog avansa, a na koji je prethodno pristao, na koji način je sebi pribavio 
protupravnu imovinsku korist u iznosu od 9.000,00 KM, a na štetu oštećenog D.J. 
 

3. U vremenskom periodu od 01.03.2025 godine pa do 12.05.2026. godine, na području 
Grada Livna, u namjeri da sebi pribavi protupravnu imovinsku korist, lažnim 
prikazivanjem činjenica drugoga doveo u zabludu i održavao ga u zabludi i time ga 
naveo da ne štetu svoje imovine nešto učini, na način da je prethodno, putem OLX 
oglasnika, javno oglasio prodaju novog LH mini bagera sa sedam priključaka težine 
1.500 kg, kojega nije imao u svome vlasništvu, radi čega mu se na telefonski broj koji 
je naveo u oglasu, javio oštećeni D. V., kao zainteresirani kupac, sa kojim se 
usmenim putem dogovorio oko prodaje navedenog bagera sa priključcima, za iznos 
od 24.000,00 KM, sa rokom isporuke od 40 dana od dana potpisivanja ugovora i 
dogovor da po potpisivanju ugovora, oštećeni odmah plati iznos od 12.000,00 KM na 
ime rezervacije, radi čega je oštećeni, doveden u zabludu da će se navedeni pravni 
posao realizirati na dogovoreni način, dana 02.04.2025. godine  došao u Livno, gdje 
je u odvjetničkom uredu odvjetnika K. M. iz Livna, kao kupac, s jedne strane, zaključio 
i potpisao predugovor, dok je s druge strane ugovor potpisao osumnjičeni, kojemu je 
oštećeni u odvjetničkom uredu predao novac na ime rezervacije u iznosu od 
12.000,00 KM, a budući da navedeni bager, osumnjičeni nije, kako je to prethodno 
dogovoreno isporučio u roku od 40 dana po potpisivanju ugovora, oštećeni je u 
nekoliko navrata telefonskim putem zahtijevao isporuku bagera, što osumnjičeni, 
lažno prikazujući činjenice da ima problema sa prijevozom, carinom, istovarom i dr. 

do  današnjeg dana nije učinio, a također isti je prestao odgovarati na telefonske 
pozive oštećenog,  na koji način je sebi pribavio protupravnu imovinsku korist u 
iznosu od 12.000,00 KM, a na štetu oštećenog D. V. 
 

 

DAKLE, u namjeri da sebi pribavi protupravnu imovinsku korist, lažnim prikazivanjem 

činjenica doveo i održavao u zabludi tri osobe i time je naveo da na štetu svoje imovine 

nešto učini 

 

ČIME BI radnjama pod točkama 1-3 počinio produženo kazneno djelo Prijevara iz čl. 294. 

st. 1. u vezi sa čl. 55. KZ F BiH. 

 

 

KANTONALNI TUŽITELJ 

                     

 

 
 

 
 

 


